
Eo amin'ny voalaza ao amin'ny Hebreo 12:1 hoe "hanaisotra

izay rehetra mitambesatra", dia tsy maintsy mieritreritra

momba an'io hazakazaka io isika. Ny mpihazakazaka dia

manafoana ny paosiny ary manao ny akanjo maivana, sy

malefaka indrindra azony atao; tsy mitondra lanja tsy ilaina

na dia iray monja aza izy. Ny zavatra sasany izay tsy tena

fahotana dia mbola miasa toy ny vesatra izay mety

hanavesatra antsika sy mihazona antsika. Mandreraka ny

herintsika izy ireo na mitaona antsika handany fotoana sy

fiheverana be loatra aminy.

Tsarovy, fa tsy hazakazaka fohy ity — fa hazakazaka lava,

sy iniana. Ny toetra voalohany takiana dia ny faharetana.

Maro ny olona manomboka ny fiainana Kristiana toy ny hoe

hazakazaka fohy. Rehefa afaka kelikely, dia sempotra teo

anilan'ny lalana izy ireo; vita ny amin’izy ireo, ary zara raha

nanomboka ny hazakazak’izy ireo. Manamarika amim-

pahendrena ny Mpitoriteny 9:11 hoe “Tsy ho an'ny haingan-

tongotra ny fihoarana, ary tsy ho an'ny mahery ny ady.”

Ity manaraka ity ny fijoroana vavolombelon’ny mpandresy

iray — ny apostoly Paoly:

“Efa niady ny ady tsara aho; nahatanteraka

ny fihazakazahako aho; nitahiry ny finoana

aho; hatrizao dia tehirizina ho ahy ny

satroboninahitry ny fahamarinana, izay

homen'ny Tompo, Mpitsara marina, ho ahy

amin'izay andro izay; ary tsy ho ahy ihany, fa

ho an'izay rehetra tia ny fisehoany koa.” (2

Timoty 4:7–8.)

Fantatr'i Paoly fa nandresy tamin'ilay fihazakazahana izy.

Vitany ilay fianarana, ary fantany fa miandry azy ny loka.

Fijoroana ho vavolombelona be voninahitra izany. Mety ho

fijoroana ho vavolombelona ho anao sy ho ahy, koa izany,

raha toa ka mahafeno ny fepetra ihany isika.

Tsy ny hafainganana na ny tanjaka fa ny faharetana no

zava-dehibe.

Fivoriana fampaherezam-panahy

Aoka isika hihazakazaka amim-
paharetana amin’ny hazakazaka.

Misaotra Anao, Tompo ô, ny amin’ny fanampiana ahy

“hiezaka.” Manambara aho fa "hanaisotra izay rehetra

mitambesatra” mba hiomanana hamita hazakazaka lava, sy

iniana. Hihazakazaka ny fihazakazahana amin'ny

faharetana aho, amin’ny anaran’i Jesosy Kristy, Amena.

"Ny olona manolo-tena
amin'Andriamanitra dia
mijery ny zavatra rehetra

araka ny Fijeriny."
Dries and Valerie Du Plessis

Derekprince.com/mg/resources

© 2008 - Dries Du Plessis WD-B097-341-MLG Derekprince.com

https://derekprince.com/mg/resources

